
                     Конирова Зиба Жардемовна 
ЖШС «Каспий өңірі 
«Болашақ» колледжінің жоғары
 санатты техникалық пәндер оқытушысы, 
Ақтау қаласы
Қабатты сұйықпен жару
Сабақтың мақсаты:   

Білімділік: Қабатты сұйықпен жарудың маңызы.                                                                                                           

Дамытушылық: Студенттердің қабатты сұйықпен жару туралы білімдерін ұштастырып, сұрақтар қою арқылы студенттердің өздігінше ойлау, оған жауап іздеу, ізденушілігін арттыру.

Тәрбиелілік: студенттерді ұқыптылыққа тәрбиелеу, өз мамандықтарына қызығушылығын арттыру, көпшілікке баулу.

Сабақтың типі: жаңа материалды меңгерту

Сабақтың түрі: аралас сабақ

Сабақтың әдісі: СТО стратегиялары және деңгейлеп оқыту элементтері

Сабақ формасы: топтық

Құрал-жабдықтар: интерактивті тақта, тербелмелі-станоктың макеті, жылжымалы тақта

Көрнекіліктер: слайд,  мұнай, бензин, тірек сызбалар

Пән-аралық байланыс: мұнай машиналары мен механизмдері, мұнай және газ шыңырауларын бұрғылау техникасы мен технологиясы.
  Сабақтың жүрісі

І. Ұйымдастыру кезеңі: (3 мин.)

1. Студенттермен сәлемдесу
2. Студенттердің ынтасын сабаққа аудару

ІІ. Үй тапсырмасы (10 мин.)

 «Миға шабуыл» сұрақтары: 
1 Атқылау шыңыраудың аузындағы саға жабдығы
2 Газлифттік тәсілді қолдану ауданы
3 Газлифттік скважинаны жіберу
4 Штангілі сорапты қондырғының құрылысы
5 Штангілі сорапты қондырғының жабдықтары
6 Гидравликалық динамометрия құрылысы
7 Тербелмелі станок
8 Парафинмен күресу
9 Шыңырауды БОТЭСҚ-мен пайдалану

10 Штангасыз сораптардың басқа түрлері

11 Газ шыңырауларының құрылысы
12 Скважинаны тұз қышқылымен өңдеу
ІІІ. Жаңа сабақты меңгерту (15 мин.) 

Жаңа сабақты түсіндіру кезеңінің жоспары

1 Скважинаны жаруға дайындау
2 Қабатты сұйықпен жару 
3 Құм тасығыш сұйық

4 Итеру сұйығы
Қабатты сұйықпен жару үшін бірінші ретте өнімділігі төмен жыныстардың табиғи аз өткішгіштілігінен болатын скважиналарды немесе түп маңы аймағының сүзілгіштігі қабатты ашқанда нашарлаған скважиналарды таңдайды. Сондай-ақ, қабат қысымы скважинаға мұнай ағынын қамтамасыз ететіндей болуы керек. Жаруға дейін скважинадағы ағынды зерттейді және оның жұту қабілеті мен жұту қысымын анықтайды. Скважинаны жұмысты бастау алдында тазалайды және жуады.

Жуылған, тазаланған скважинаға диаметрі 76 мм немесе 102 мм сорап құбырлары түсіріледі, олармен жару сұйығы түпке түседі. Диаметрі кіші құбыр түсірілсе біршама қысым  жоғалтулары нәтижесінде  жару процесі қиындайды. Шегендеу тізбегін жоғары қысым әсерінен қорғау үшін қабаттың үстіне пакер қойылады. Қысым көтерілгенде ол тізбекпен жылжымауы үшін құбырларда гидравликалық зәкір орнатқан жөн. 

Скважина сағасы сұйық айдайтын агрегаттар қосылатындай етіп арнайы жабдықтайды. 

Қабатты жару құбырларға жару сұйығын айдау арқылы қабат бөлінген сәтке дейін жүреді, ол скважина сыйымдылық коэффициентінің өсуінен байқалады. Егер жару үшін нашар сүзілетін сұйық қолданылса, сондай-ақ түп маңы аймағы жыныстарының өткізгіштігі саз ерітіндісімен ластануы нәтижесінде төмендеген болса кейде жарылған сәтте айдау қысымының төмендегені байқалады. Жарудан кейін қабатқа құмтасығыш-сұйық айдайды.

Құмтасығыш-сұйықты үлкен жылдамдықпен және жоғары қысыммен айдаудың тиімділігі зор, себебі, бұл жағдайда қалыптасқан жарықтар жақсы ашылады. Құбырларда қалып қойған құмтасығыш сұйық қабатқа скважинамен сығу сұйығын айдау арқылы сығылады, ол ретінде мұнай скважиналары үшін мұнай және айдау скважиналары үшін су қолданылады. Содан кейін скважина сағасын бекітеді және оған қысым төмендегенше тимейді. Сосын скважинаны жуады, құмнан тазалайды және оны меңгеруге кіріседі.

Қабатты сұйықпен (гидравликалық) жару – (ҚГЖ) түп зонасындағы жаңа сынақтарды жасанды әдіспен жасу үшін қабатқа жоғарғы қысыммен сұйық айдау арқылы жасау. Алынған ойықтардың жоғалауы болмас үшін, операциядан кейін және қысымның төмендеуінен кейін, бірінші қабатқа сұйықпен бірге түйіршікті материал-кварцты құм айдалады. Жарудан болған сынықтар қабат тереңдігіне өтіп, ұңғыны түп аймағынан алыстаған қабаттың өнімді бөлшектермен қосады.

ҚГЖ келесі операциялардан тұрады:

1. Қабатқа жару сұйығын онда сынықтардың болуы үшін айдау.

2. Сұйықты құм аралас айдау, ол сынықтарды толтыру үшін арналған.

3. Құмды сынықтарға толтыру үшін оны сұйықпен итеру.

Жару кезінде жасау механизімін келесі жолмен елестетуге болады. Түп тау жыныстарында табиғи микроаймақтар бар, бірақ олар тау қысымымен сығылып тұрады. Бұндай сынықтардың өткізгіштігі өте төмен. Сораптың қысымымен қабатқа айдалған сұйық фильтрацияланып, бірінші өткізгіштігі жоғары қабатшалардан өтеді, сонымен бірге жаңағы табиғи ойықтарға да әсерін тигізеді. Осының салдарынан қабатшалар арасындағы бірыңғайлық болмайды.

ҚГЖ-дың аса маңызды параметрі қысым болып табылады, ол жыныс материалында ойықтар пайда болады. Идеалдық жағдайда ойықты жару қысымы Рр тау қысымы Рг-дан төмен болмауы керек. Бірақ жалпы жағдайларда әдетте жару қысымы тау қысымынан аз болатын кездер болады. Бұл ұңғыны бұрғылаған кезде тау жыныстарының қуаты деформацияланады (қабатшалар, мұнайлы қабат). Осы деформациялар салдарынан қабат зонасында бұзылу аймақтары көбейіп, нәтижесінде тау жыныс қысымы ұңғы аймағында төмен болады. Сондықтан гидрождау қысымы төмен болады.

Гидро жару сұйығы ретінде әртүрлі сұйықтар, олардың химия-физикалық құрылысы әр түрлі қолданылады. Олар екі топқа бөлінеді: көмірсутек негізіндегі сұйық және су негізіндегі сұйық.. Барлық атқаратын жұмыстарына байланысты сұйықтар үш категорияға бөлінеді: жару сұйығы, құмтасушы сұйық және итеру сұйығы.

Көмірсутек сұйығы мұнай ұңғыларында қолданылады, оған жоғары тұрақтылықты мұнай кіреді, мазут, дизельді сұйық, керосин, мұнай сабындарымен қоюландырылған сұйықтар т.б. Ал су айдау ұңғыларында қолданылады, олардың қатарына кіретіндер: сульфитспиртті қоспалы су, тұщы немесе тұзды су, тұзды немесе HF қышқылдар, реагенттер қосылған сулар т.б. Гидро жарушы сұйық ретінде әртүрлі эмульсиялар кең қолданылады: (гидрофобты) сулы мұнай (гидрофильді) және қышқылды керосин.
IV. Жаңа сабақты пысықтау  (5 мин.)

Сұрақ –жауап 
1. Қандай скважиналарды жаруға таңдайды?

2. Жару кезінде қандай құбырлар қолданылады?
3. Қабаттың жарылғанын қалай білеміз? 
4. Не үшін қабатқа құм айдаймыз?

5. Құмды немен айдаймыз?

6. Атқаратын жұмыстарына байланысты сұйықтар неше категорияға бөлінеді?

7. Гидро жару сұйығы ретінде неше топқа бөлінеді?
                   Жаңа сабақты Венн диаграммасын толтыра отырып, пысықтау
                    қышқылмен өңдеу                                                     сұйықпен жару
                     ерекшелігі                          ұксастығы                       ерекшелігі                         

                        газлифтік                                                          механикалық
V. Жаңа сабақты бекіту  (7 мин)

     «Ой шақыру» стратегиясы

VІ. Бағалау (3 мин)
Үй тапсырмалары мен бекіту нәтижелері бойынша студенттерді бағалау.
Үйге тапсырма

Қабатты сұйықпен жару, лекция, «Мұнайды өндіріп, өңдеу» 340-344 беттер

Пайдаланылған әдебиеттер:
1. Нұрсұлтанов Ғ.М., Абайұлданов Н.Е. «Мұнайды өндіріп, өңдеу» 2005 ж. Алматы

2. Ғ.М. Нұрсұлтанов «Мұнай және газ өнеркәсібінің орысша-қазақша түсіндірме терминдер сөздігі» , Алматы, 1997 ж.

3. Интернет материалдары
